
SENA MARJANA FID-DJOCESI

Wasalt fi tmiem iz-zjara pastorali tieghi fost il-missjunarji taghna fil-
Peru. Kienu granet sbieh li mlewni b’hafna ferh u tama. Hemmhekk
xammejt ir-riha tqila tal-mizerja soc¢jali, imma fl-istess waqt iltqajt ma’
Knisja mimlija hajja, zaghzugha u kollha entuzjazmu. Il-parrocci
taghhom ma ghandhomx il-gid li ghandna ahna, fis-sens li huma nieqsa
hafna mhux biss mill-mezzi materjali imma fuq kollox mis-sacerdoti u r-
religjuzi; imma mbaghad huma moghnija b’hafna ghana spiritwali. In-
nies ghandhom fidi sempli¢i imma awtentika. Ghandhom programmi
interessanti ta’ katekezi, kemm ghat-tfal u kemm ghall-kbar. Ilmaht
ghadd gmielu ta’ lajci li ghandhom diversi ministeri. Il-liturgija taghhom
ma ghandha xejn minn tat-teatru, imma tara I-komunita kollha
tippartecipa bil-ferh u l-passjoni. Fuq kollox, rajt Knisja li ghandha ghal
qalbha l-foqra: hija Knisja li taghmel differenza fil-hajja ta’ hafna,
spec¢jalment ma’ dawk li jkunu tilfu kull tama.

Hemmbhekk kelli esperjenza ta’ Knisja li réeviet u ghadha tircievi hafna
mill-Knisja f Ghawdex. Farragni qatigh il-fatt li, waqt li kont fuq art tal-
missjoni, kien hemm hafna x’jikkonfermali 1i jien raghaj ta’ Knisja
missjunarja, fis-sens li 1-Knisja fGhawdex ghandha hafna ghal qalbha -
missjoni! Bizzejjed insemmi lil Dun Raymond Portelli mill-Parrocc¢a tan-
Nadur u lil Patri Giovanni Cefai u Patri Victor Zammit, it-tnejn mill-
Parroééa taz-Zebbug, u lil Patri Marcell Portelli mill-Parroééa tal-
Fontana — it-tlieta membri tas-Socjeta Missjunarja ta’ San Pawl. Dawn
is-sacerdoti, li tassew jaghmlulna gieh, jghiduli li I-missjoni taghhom
isserrah fuq l-appogg spiritwali u materjali ta’ bosta Ghawdxin u Maltin!
Dan napprezzah hafna.

Imma fl-istess wagqt, il-Knisja fil-Peru ghandha hafna x’toffrilna; anzi,
jien konvint li 1-Knisja fil-missjoni tista’ tghinna ningalghu minn certi
raddi li z-zmien wahhalna fihom u nergghu niskopru 1-freskezza tal-fidi
fGesu Kristu u l-qawwa tremenda tal-Vangelu tieghu. Din il-Knisja
relattivament zaghzugha fil-Pert — il-parro¢éca ta’ Dun Raymond



ghandha biss hamsin sena u s-Soc¢jeta Missjunarja ta’ San Pawl qed
tfakkar il-hamsin anniversarju mill-prezenza taghha f'Arequipa — hija
tassew hielsa minn hafna toqol li writna ahna u ghalhekk ma ghandhiex
ix-xkiel li nsibu ahna fl-impenn taghna biex immorru ghal dak li huwa
essenzjali fil-fidi u naghmlu 1-ghazliet pastorali mehtiega! Il-Knisja fil-
missjoni tista’ tghinna npoggu l-prijoritajiet pastorali taghna fposthom,;
tistimulana biex inkunu Knisja li taghti spazju lil-laj¢i u ghalhekk inqas
klerikali; tghinna nsaffu r-religjozita popolari; tispirana biex niehdu
b’aktar impenn il-katekezi tal-kbar; hija xempju ghalina ta’ kemm
ghandna nkunu qrib dawk li geghdin fit-trufijiet tas-socjeta, u tant
hwejjeg ohra.

Fi ftit kliem, il-Knisja fil-missjoni tghinna npoggu lil Gesu Kristu fil-
qalba ta’ kollox. Innutajt li fhafna centri pastorali hemm il-kappella tal-
adorazzjoni u n-nies ifittxu lil Gest Ewkaristija. Darba haduni ghand
mara anzjana ta’ 84 sena li tghix f'gorbog: ma ghandhiex ghaxja ta’ lejla,
imma ghandha fidi qgawwija fGest Kristu. Sammritni meta bid-dmugh
fghajnejha qaltli li Gesu Kristu huwa t-tama taghha. Kemm huwa minnu
li I-fogra ghandhom hafna x’jghallmuna! Kemm hemm bzonn li
nhalluhom jevangelizzawna (ara Evangelii gaudium, 198)!

Osservajt li bhalna I-poplu tal-Peru ghandu mhabba kbira lejn Marija,
Omm Gest. Nemmen li Marija ghandha sehem importanti fit-tiswir tal-
Knisja. Ghax “Marija hija intimament marbuta mal-Knisja... hija xbieha
tal-Knisja fl-ordni tal-fidi, tal-karita u tal-ghaqda perfetta ma’ Kristu”
(Lumen gentium, 63). Tassew, Kkif jistqarr Missierna 1-Papa Frangisku,
“flimkien mal-Ispirtu s-Santu, qalb il-poplu hemm dejjem Marija”
(Evangelii gaudium, 284).

Bl-ghajnuna ta’ Alla s-sena li gejja I-kwadru mirakoluz tal-Madonna Ta’
Pinu jaghlaq erba’ mitt sena minn meta tpitter minn Amadeo Perugino.
Huwa fatt maghruf li din ix-xbieha hija hafna ghal qalb il-poplu taghna:
quddiemha ninxtehtu gharkupptejna nitolbu l-intercessjoni u l-harsien
taghha, specjalment meta nkunu nixtiequ grazzja kbira.

F’din l-okkazjoni, fid-djocesi taghna ser niccelebraw Sena Marjana li
tiftah illum wagqt il-Manifestazzjoni ta’ Kristu Re fis-Santwarju Ta’ Pinu u
taghlaq fil-Velja tal-Ghid tal-Assunta li kull sena ssir fuq iz-zuntier tal-
istess Santwarju.



Inhoss li lkoll bhala Knisja f'din il-gzira jehtieg inwiegbu b’entuzjazmu
mgedded ghas-sejha tal-Omm: “Ejja! Ejja! Ejja!”. Inhoss li llum ukoll
minn dan il-kwadru Marija qed tghidilna: “Ejja, ibni, halli tfahhar il-
kobor tal-Mulej prezenti u haj fl-istorja tieghek u ta’ hutek il-bnedmin!
Ejja, binti, halli tfiq mit-toqol tad-dnub u tal-infedelta u ssib il-farag u d-
duwa tal-hniena! Ejja halli ggarrab f'qalbek 1-id setghana tas-Salvatur li
jaghmel maghna hwejjeg kbar! Ejja halli timtela b’dak 1-Ispirtu s-Santu li
jheggek biex thaffef lejn 1-gholjiet tas-socjeta ta’ zmienna fejn il-bniedem
hu tant ghatxan ghall-ferh ta’ Kristu! Ejja, komunita Nisranija, u halli
warajk dak li hu tal-imghoddi u li llum tilef it-toghma tajba tieghu, waqt
li thares lejn Ibni Gest biex issib toroq godda ta’ evangelizzazzjoni”.

Huti, halli matul din is-sena nharsu lejn 1-Omm ghaziza taghna, “ghax
kull darba li nharsu lejn Marija nkunu ged nemmnu mill-gdid fil-qawwa
rivoluzzjonarja tal-hlewwa u tal-imhabba” (Evangelii gaudium, 288).
Hija xewqa tieghi li matul din is-Sena nsiru nafu ftit aktar li din Ommna
biex permezz taghha nsiru aktar midhla ta’ Gesu Kristu, niksbu gharfien
aktar frisk dwar il-Knisja, u mmiddu I-passi ckejknin taghna fdan il-
process ta’ tigdid tal-Knisja taghna, fid-dawl ta’ dak li ghidt aktar ’il fuq.
Dan jawgura tajjeb biex is-saltna ta’ Kristu Sultan tkompli tinfirex
fostna.

Din l-isfida pastorali li ghandna quddiemna titlob grazzja specjali minn
Alla. Ghalhekk nistieden lill-poplu ta’ Alla biex matul din is-Sena
Marjana jitlob bit-talba sabiha tar-Ruzarju lill-Madonna Ta’ Pinu, biex
taglghalna din il-grazzja li nfittxu toroq godda biex jasal ghand kulhadd
il-Vangelu ta’ Sidna Gesu Kristu.

Madonna Ta’ Pinu, “iksbilna issa l1-hegga gdida li jnissel il-Qawmien biex
nistghu nwasslu lil kulhadd il-Vangelu tal-hajja 1li jeghleb il-mewt.
Aghtina l-kuragg qaddis li nfittxu toroq godda biex jasal ghand kulhadd
id-don tal-gmiel li ma jintefiex” (Evangelii gaudium, 288). Ammen.

Moghtija minn Lima, il-Peru, nhar 1-Erbgha 21 ta’ Novembru 2018,
Tifkira liturgika tal-Prezentazzjoni tal-Imqaddsa Vergni Marija.

